ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը
««Ավան» հոգեկան առողջության կենտրոն» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու մասին  Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունմամբ ապահովվելու է  հոգեկան առողջության պահպանման ծառայությունների մատուցման որակի և հասանելիության բարձրացում, ինչպես նաև բժշկական կազմակերպությունների շենքային պահմանների բարելավում։ 
Մինչև վերջին տարիներին առողջապահության ոլորտում իրականացվող զգալի բարեփոխումները երկար տարիներ հոգեկան առողջության պահպանման ոլորտը մատնված է եղել անուշադրության։ Բուժական գործընթացի, մատուցող ծառայությունների հասանելիության, ինչպես նաև շենքային պայմանների բարելավման ուղղությամբ գրեթե աշխատանքներ չեն իրականացվել։ Ավելին՝ համապատասխան նեղ մասնագիտացված ծառայություններ մատուցող որոշ կազմակերպություններ ներառվել են մասնավորեցվող օբյեկտների ցանկում, մասնավորապես՝ հոգեկան առողջության պահպանման ոլորտում «Նևրոզների կլինիկա» փակ բաժնետիրական ընկերությունը այսուհետ՝ կլինիկա։ 
ՀՀ կառավարության 2022 թվականի հունվարի 27-ի N 72-Ա որոշմամբ կլինիկայի 100 տոկոս պետական սեփականություն հանդիսացող բաժնետոմսերի կառավարման լիազորությունները վերապահել է Առողջապահության նախարարությանը, իսկ այնուհետև՝ հանվել է մասնավորեցման ենթակա օբյեկտների ցանկից 2022 թվականի հուլիսի 18-ի ՀՕ-283-Ն օրենք։ Մինչդեռ կլինիկայի շենքային պայմանների վատթարության պատճառով վերոնշյալ որոշմամբ սահմանվել է, որ սեփականության իրավունքով կլինիկային պատկանող՝ Հայաստանի Հանրապետության Կոտայքի մարզ, Քասախ համայնք, Ռ. Սաֆարյան փող., N 10 հասցեում գտնվող անշարժ գույքը 2299.8 քառ. մետր մակերեսով շենք-շինություններ, 17,461.2 հազ. դրամ հաշվեկշռային արժեք) և դրանց օգտագործման ու սպասարկման համար հատկացված հողամասը (1.109 հեկտար) ամրացվելու են Տարածքային կառավարման և ենթակառուցվածքների նախարարության պետական գույքի կառավարման կոմիտեին։
Կլինիկայի կողմից բնակչությանը մատուցվող նեղ մասնագիտացված բժշկական օգնության և սպասարկման ծառայությունների մատուցման անընդհատությունն ապահովելու կարևորությունից ելնելով առաջնահերթություն է համարվել ««Ավան» հոգեկան առողջության կենտրոն» փակ բաժնետիրական ընկերության այսուհետ՝ կենտրոն մասնաշենքերից մեկում ձևավորել նոր նևրոզների բաժանմունք՝ այդտեղ մասամբ տեղափոխելով նաև կլինիկայի բուժանձնակազմին։
Կենտրոնը, որը կառուցվել է 1971 թվականին, առ այսօր վերանորոգման չի ենթարկվել, ինչի հետևանքով շարքից դուրս են եկել գրեթե բոլոր սպասարկման ենթակառուցվածքները՝ հիվանդասենյակները, սանհանգույցները և լոգարանները, խոհանոցային տնտեսությունը, ջեռուցման համակարգը և այլն։
Կլինիկայի կողմից մատուցվող նեղ մասնագիտացված բժշկական օգնության և սպասարկման ծառայությունները կենտրոն տեղափոխելու համար հրատապ է համարվում մեկ բաժանմունքի ամբողջական հիմնանորոգումը, որը շենքային և կենցաղային վատ պայմանների պատճառով տարիներ շարունակ չի շահագործվել։ 
Մյուս կողմից կենտրոնի ջեռուցման համակարգը շարքից դուրս գալու պատճառով հիվանդասենյակները ջեռուցվել են էլեկտրական ջեռուցիչներով, ինչը կենտրոնի մասնագիտական ուղղվածությունից, ինչպես նաև բուժում ստացող պացիենտների ակտիվ վարքագծից ելնելով համարվում է խիստ ռիսկային։ Այս առումով կենտրոնում կենտրոնացված ջեռուցման համակարգ ունենալը նույնպես համարվում է առաջնահերթություն։
Այս հրատապ խնդիրների լուծման, ինչպես նաև կլինիկայում մատուցվող ծառայությունները կենտրոն տեղափոխելու նպատակով անհրաժեշտություն է առաջացել ««Ավան» հոգեկան առողջության կենտրոն» փակ բաժնետիրական ընկերության կանոնադրական կապիտալի ավելացմամբ ստեղծել պայմաններ՝ բժշկական օգնության և սպասարկման նեղ մասնագիտացված ծառայությունների մատուցման համար։ 
Վերոնշյալ ներդրումային ծրագիրը նախատեսվում է իրականացնել «Առողջապահական կազմակերպությունների կառուցում, վերակառուցում» բյուջետային միջոցառման ազատ միջոցների հաշվին:
2. Ակնկալվող արդյունքը․
Սույն որոշման նախագծի ընդունմամբ հնարավոր կլինիկի ապահովել ՀՀ առողջապահության նախարարության կողմից սահմանված առաջնահերթությունների իրականացումը, ինչպես նաև ««Ավան» հոգեկան առողջության կենտրոն»» փակ բաժնետիրական ընկերության բնականոն գործունեության ապահովումը:
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես առողջապահական կազմակերպությունների շենքային պայմանների բարելավում, անհրաժեշտ գույքով, սարքավորումներով հագեցվածություն: 
 
